
N
y lohany mihitsy no matsatso amin’izao fiton-
drana araka ny efa nolazaina tamin’ity gazety
ity, noho izany, tsy Imbiky Herilaza ihany no to-

kony hametra-pialana, fa ny Filoha Rajoelina mihitsy
no tokony hanampy “gang” izay, na hesorina mihitsy,
satria hita sy tsapa izao fa tsy voafehiny mihitsy ny fi-
tantanam-panjakana. Nisy ny fanovana governe-
manta vao tsy ela akory nataon’ny filoha Andry
Rajoelina volana vitsy izay, ka hoe governemantan’ny
asa no nifanaraha tamin’izany. Vao notenedrena
anefa ireo farany  dia efa naha be resaka, indrindra
teny amin’ny tambazotran-tserasera. Roa andro tato
aoriana  dia efa nisy minisitra nametra-pialàna sahady
satria namaivay be ny fanenjehana azy io sy ny fam-
pisehoana ny dossier mikasika azy. Maro ny olona no
gaga fa angaha tsy mba nisy fanadihadiana mialoha
ireny manana andraikitra lehibe eto amin’ny firenena
ireny no dia mipoitra ny zavatra toy izany ? Ny sasany
moa dia minia mikimpy tsy te hahalala mikasika ny fa-
nakianana atao azy, fa dia tazonina mafy ilay seza vo-
lamena. Nandeha ny andro sy ny volana, tsy hita izay
atao fa dia ny eo ihany no eo. Isaky ny misy fisehoana
ataon’ny filoha Andry Rajoelina dia manome baiko ny
minisitra ny tenany,  mba  tsy hipetraka any amin’ny
birao fa tokony hidina ifotony manatanteraka ny fi-
làn’ny vahoaka. Alefa fotsiny ny fitenenana fa tsy misy
fanaraha-maso. Tato aoriana manomboka miseho ny
ady an-trano ary tsy azo afenina intsony izany. Ao ny
mampiakapeo hoe esory io minisitra io fa tsy mahavita
azy. Mazava be aloha raha mitaky ireo olona na ao
amin’ny fitondràna aza izy, satria mibaribary loatra  ny
tsy fahaizana mitantana eo amin’ireo minisitera maro,
ka tsy takona hafenina izany. Mazava be ny hevitry ny
olom-pirenena, ny lohany mihintsy no matsatso, ka tsy
mahafehy ireo minisitra eo ambany fiadidiany. Maro

be ny zavatra tsy milamina ataon’ireto farany, nefa
modiana tsy hita izany, raha tsy hilaza afa-tsy ny mi-
nisitry ny serasera Lalatiana Rakotondrazafy tamin’ny
resaka fitondran-tena  niparitaka tamin’ny tambazo-
tran-tserasera. Ny vadiny saika nitifitra basy olona
nefa manana andraikitra ambony ao amin’ny fiton-
dràna, tsy sahin’ny filoha Rajoelina ny manala azy mi-
vady ireo, fa inona no antony? manontany tena
mihitsy ny olom-pirenena. Ny mifanohitra amin’izay in-
dray dia nametra-pialàna  ny minisitry ny fitsarana Im-
biky Herilaza, fa toa voasaringotra amin’ny resaka
kolikoly. Tsy fantatra mazava aloha na nametra-pia-
làna marina na noterena satria efa nandeha mialoha
ny feo, fa tsy hijanona eo amin’ny toerana maha mini-
sitra azy izy. Ankoatra izay, maro ny mpisolelaka
amin’ny fitondràna toy ny solombavambahoaka na se-
natera TGV, no mody miteny hoe, tokony hisy ny fa-
novàna governemanta, fa misy minisitra tsy maharaka
ny dian’ny filoha izay haingam-pandeha ao, mba mi-
hatsaravelatsihy kely aloha. Raha akapoka aloha dia
ny feo mandeha dia izao, tsy mahafehy ny minisitra
eo ambany fahefany Andry Rajoelina araka ny voa-
laza tetsy ambony  dia izany no mahatonga ny fire-
nena ho latsaka ankaterena toy izao. Asa na ny
minisitra no manam-pahaizana loatra, ka tsy mifana-
raka amin’ny filoham-pirenena  ny zavatra ataon’izy
ireo. Na ny filoha no tsy mahatakatra dia lasa miteni-
teny foana hihomehezan’ny olona fotsiny sisa. Ka
raha izay no miseho dia tsy voafehinao mihintsy ny
olona eo ambany fiadidianao fa dia samy mandeha
samy mitady ianareo  dia any amin’ny vahoaka no mi-
fatratra ny rihitra. Mametrà koa fialana noho izany An-
driamatoa Filoha, fa raha tsy izany mety hisy ny
hanery anao ho amin’izany koa. 

Tsy Imbiky ihany

Fa hatrany amin-dRajoelina mihitsy no tokony hiala

tsy Imbiky Herilaza ihany no tokony
hametra-pialana, fa hatrany amin’ny

filoha Rajoelina mihitsy

Berthin Rakotovao: tsy ny ministra Imbiky Herilaza
ihany no tokony hametra-pialana fa hatrany amin’ny
filoha Rajoelina mihitsy. Iaraha-mahita ny tsy fahai-
zany mitondra amin’izao fotoana, ny lainga fanaony,
ny fampijaliana vahoaka ataon’ny fitondrany.

Arp Helisoa : zah aloha tsy hiditra lalina fa mba mi-
toraka voninkazo ilay nametra-pialana sa? Fa misy
na dia efa trop be aza ny ataony dia vao mainka ma-
mikitra be amin’ny seza.

Domoina Rasamoelson: izaho akia tsy mahazo
hoe rehefa inona no ekena dia rehefa inona no miala
dia rehefa inona no tsy haiko ? dommage ho @ car-
rière pol ilay izy raha tsy mitohy izay fahasahiana
izay;

Lova Rakotonirina : efa haiko! ikala experte en
toute matière!kkkkkk, iny no tokony hiala na heso-
rina !

Ambatomanitrasina Vohitra Masina : patsa mena
sy...

Marie Dinvan : vola sy voninihitra, no hamikirany
eo, tahotra sy henatra efa tsy ahoany intsony. Tsy
misy volo ny handriny tsinona ko !

Richard Randrianarijaona : marigny ankitiny fa tsy
vandy hoy ilay hita izay.

Ranoux Ramaholy: hivoaka tsy ho ela ny Diamon-
dra d miandry an'izay hono zareo ho entina any
Dubai.

nantenaina Derasoa : perdre avec classe...

Martial tovonirina : ohatrin'ny mba filou HONO !?

Ranaivorazo Feno: fa tokony hitohy ny fanadiha-
diana !

Aina Ranaivo : toerana indramina anie io e, tsy to-
kony hisy hamikitra.

Fleurette Alisoa : miala daholo no tena izy, fa tsy
mahavoa mihitsy amin’ny fitantanam-pirenena.

Gregoire Ramanantena: Rajoelina mihitsy no to-
kony hametra-pialana, na terena hiala koa, efa nisy
ny toy izany tany Zimbabwe, tany Bolivie,... Note-
ren’ny tafika hiala ny filoha fa efa tena tsy lasa int-
sony, nivaralila tanteraka ny firenena tany tamin’izay.
Toy izany koa no misy eto izao io.

Fiainan’antoko 

Velona sy mandray andraikitra ny Jeune tIM toamasina

Tontosa ny sabotsy teo
tany amin’ny tanin’ny an-
toko AREMA, tao amin’ny
kaominina Tsiafahy distri-
kan’Antananarivo Atsi-
mondrano ny fambolen-
kazo nataon’ity anto-
kon’ny Amiraly Ratsiraka
ity. Mpikambana manodi-
dina ny 500 no tonga na-
nefa ny adidiny hoan’ny
firenena izay, izay nahi-
tana ny avy amin’ny mpi-
kamban’ny Comité direc-
teur ny Antoko ary notari-
han’ny sekretera nasio-
naly Ramatoa Annick
Ratsiraka, nahitana ireo
mpikambana avy any
amin’ny faritra. Nanotrona

ihany koa ireo tanora
Arema avy any amin’ny
faritany 6. Zana-kazo
miisa 3000 teo no novo-
lena nandritra ny fotoana,
hoy ny mpitarika. Azo la-
zaina ho anjara adidy

amin’ny fanavotana ny fi-
renena manoloana ny fa-
hasimban’ny tontolo
iainana ny fambolen-
kazo, hoy ny sekretera
nasionalin’ny Arema.
Nandritra izany ihany koa

Toa tsy azo nafenina intsony ny feo
F`efa traingo ny afera malotonareo,
Ka dia inona indray izany izao reo no paika,
Sa mody mifitsaka sy tsy miraika ?

Ny hita mivaingana sady efa tsapa,
Dia maro ianareo no efa maimbo ao an-dapa,
No sady voakiana sy voatondro molotra
Ho tena mpanao risoriso sy tsolotra.

Hany ka maro amin`iretsy vahoaka
No miandry dia miandry izay zavatra hipoaka,
Ka asa izy ity na dia tena hirefotra,
Na hotakonana indray dia hitsefotra !

Ankoatran`izany dia manampy trotraka
Ireo ady hafa izay tena mangotraka,
Izay ifanaovan`ireo “ samy andry”
Ka tena efa zary tsy mahatafandry !

Raha io no hipoaka dia vao mainka loza
Ny zavatra hanjo anareo samy foza,
K`aleo mihatakataka sy tsy miroboka
Sao idabohanareo “andry boboka”!

TONONKALO

Antoko AREMA

Miaro ny tontolo iainana, nahavoly zanakazo miisa 3000

Nanatanteraka fihaonana
ny tanoran’ny antoko
Tiako i Madagasikara, na
ny Jeune TIM any Toama-
sina faritra Atsinanana ny
faran’ny herinandro teo.
Fotoana izay nifanome-
zan’izy ireo vaovao maha-
kasika ny raharaham-pi-
renena amin’izao fotoana,
nifampiarahaban’izy ireo
ihany koa tratry ny Asara-
manitry ny taona vaovao
2022, ny fanetsehana na
ny fameloma-maso indray
ny antoko, indrindra ny ao
anivon’ny tanora araka ny
toromariky ny filoha mpa-
norina Marc Ravaloma-
nana. Nisongadina nan-
dritra izany, fa velona sy

mandray ny andraikitra
tandrify azy, ho fampiro-
borobona ny antoko ha-

trany ny Jeune TIM Toa-
masina. Manana tanin-
ketsa ho mpandimby

Ny fihaonana teo amin’ny Jeune TIM Toamasina ny faran’ny herinandro teo.

ihany koa ny ao amin’ity
antoko ity atsy ho atsy.

Stefa

no nanaovan’ny sekretera
nasionalin’ny antoko fa-
nentanana ireo mpikam-
bana, mba hanaramaso
ny lisi-pifidianana ary ha-
namarina ny anarany ao.
Nanamarika ny tenany fa
handray anjara feno
amin’ireo fifidianana ho
avy any antoko. Nandritra
io fotoana io ihany koa no
nanararaotan’ireo avy
amin’ny Akanin’ny Are-
mana nanaovana fifam-
piarahabana nahatratra
ny taona vaovao. Nofara-
nana tamin’ny nofon-kena
mitampihavanana ity fam-
bolenkazo ity.

Stefa


